
PRAVILNIK WKF-A

O ORGANIZACIJI PREMIER LIGE

UVOD

Premier liga Svjetske karate federacije (WKF-a) je vodeća liga u svijetu karatea. To je jedina serija karate takmičenja svjetskog nivoa koju priznaje i podržava Svjetska karate federacija. Njen cilj je okupljanje najboljih karatista svijeta u seriji otvorenih prvenstava čiji obim i kvalitet su bez presedana. Uz Svjetsko prvenstvo, koje se održava svake druge godine, Premier liga omogućava održavanje redovnih karate takmičenja, čime se pojačava interes publike i medija unutar zemalja, kao i na svjetskom nivou. Za karatiste i ljubitelje karatea širom svijeta, Premier liga predstavlja izvor identifikacije, motivacije i inspiracije. Zemlje domaćini imaju priliku da se predstave široj publici i istovremeno daju svojim sportistima mogućnost da se takmiče na najvišem nivou. Na posljednjem mjestu, mada ne i najmanje bitno, vrhunskim svjetskim karatistima se pruža još jedna mogućnost da se takmiče, da usavršavaju svoje vještine, da privuku sponzore i da stiču zaradu.

Podržavajući individualni karakter svakog takmičenja, sva takmičenja Svjetske lige moraju ispunjavati određene standarde da bi gore navedeni ciljevi bili postignuti. Zbog toga je potrebno da se pridržavaju sljedećeg pravilnika o organizaciji.

OPŠTI PREGLED

Premier liga WKF-a se sastoji od najmanje 5, a najviše 10 takmičenja godišnje.

Broj takmičara nije određen, ali je ograničen na nosioce identifikacionih kartica WKF-a.

Takmičarske kategorije su identične onima na svjetskim prvenstvima za seniore, osim za Kumite tim.

Osvajači medalja u svakoj pojedinačnoj kategoriji dobijaju novčanu nagradu od najmanje € 500 (prvo mjesto), € 300 (drugo mjesto) i € 100 (treće mjesto). Osvajači medalja u svakoj timskoj kategoriji dobijaju novčanu nagradu od najmanje € 600 (prvo mjesto), € 400 (drugo mjesto) i € 200 (treće mjesto).

Takmičari mogu osvojiti sljedeće rang bodove na svakom takmičenju Premier lige WKF-a:

· 
1. mjesto 





10 bodova

· 
2. mjesto





8 bodova

· 
3. mjesto





6 bodova

· 
5. mjesto





4 boda

· 
7. mjesto





2 boda

· 
2 četvrtfinalista koji ne učestvuju u repasažu

1 bod

Nakon svakog takmičenja Premier lige, ovlašteni softverski partner WKF-a izdaje novu rang listu. Rang lista pokazuje postignute bodove svakog takmičara na svakom takmičenju, kao i ukupan broj sakupljenih bodova.

Takmičar u svakoj kategoriji sa najboljim rezultatom na kraju sezone Premier lige osvaja naslov ukupnog pobjednika i dobija novčanu nagradu od € 1.000 u pojedinačnim kategorijama, odnosno € 1.500 u kategorijama Kata timova.

1. 
PRIJAVA - MJESTO I DATUM

Prijave za domaćina takmičenja Premier lige WKF-a se upućuju u ured predsjednika WKF-a preko nacionalnog saveza do kraja oktobra godine koja prethodi sezoni Premier lige. Izvršni odbor WKF-a donosi odluku o prijavi i obavještava podnositelja prijave o odluci najkasnije do kraja novembra godine koja prethodi sezoni Premier lige.
Na osnovu odluke Izvršnog odbora, ured WKF-a objavljuje konačni kalendar Premier lige do 15. decembra godine koja prethodi sezoni Premier lige. Međutim, preliminarni kalendar Premier lige se objavljuje odmah po donošenju odluka o domaćinima takmičenja Premier lige.

Turnir Premier lige se održava u glavnom gradu zemlje ili u gradu sa uporedivim turističkim atrakcijama i infrastrukturom.

Sezona Lige traje jednu kalendarsku godinu. Bilo bi poželjno da se takmičenja organizuju u sljedećim mjesecima: januar, mart, april, juni, septembar, oktobar, decembar.

Turnir Premier lige treba da traje dva dana.

Najkasnije tri mjeseca prije datuma zakazanog takmičenja, domaćin mora poslati bilten sa svim bitnim podacima svim zemljama članicama WKF-a.

2. 
MJESTO ODRŽAVANJA TAKMIČENJA

2.1
Dimenzije arene za takmičenje

Arena mora biti dovoljno velika da se može smjestiti najmanje 5 (pet) tatami borilišta.

Ukupne dimenzije arene moraju biti najmanje 50 metara x 35 metara.
Veličina svakog borilišta je 8 x 8 metara i okruženo je sigurnosnim područjem širine dodatnih 2 metra, te je stoga potrebno obezbijediti 12 x 12 metara po borilištu.

Tatami moraju biti odobreni od strane WKF-a.

2.2
Sjedišta za gledaoce
Kapacitet sjedišta za gledaoce je ostavljen na slobodnu volju domaćem nacionalnom savezu. Međutim, potrebno je osigurati dovoljno mjesta za sjedenje najmanje 1.000 gledalaca. Dovoljno mjesta se mora rezervisati za VIP ličnosti, sudije, trenere i takmičare.

2.3
Prostorije u dvorani
Nužne su prikladno raspoređene, odvojene prostorije za sljedeće namjene:

· 
ZAGRIJAVANJE (KUMITE & KATA)



(vidjeti Dodatak 6)

· 
VAGANJE (MUŠKARCI I ŽENE)



(vidjeti Dodatak 7)

· 
NOVINARI I MEDIJI 
(vidjeti Dodatak 8)

· 
LJEKARSKA I DOPING KONTROLA



(vidjeti Dodatak 9)

· 
SVLAČIONICE



(vidjeti Dodatak 10)

· 
SALON ZA VIP OSOBE 
(vidjeti Dodatak 11)

2.4
Državna zastava

Treba da budu istaknute državne zastave svih zemalja, zajedno sa zvaničnom zastavom WKF-a. Državne himne treba da budu na raspolaganju da se mogu brzo intonirati. Svaka zemlja učesnica mora domaćinu uručiti svoju zastavu i svoju državnu himnu, inače domaćin nije odgovoran za isticanje njihove zastave, niti za intoniranje državne himne na ceremoniji dodjele nagrada.

2.5
Pobjedničko postolje

Nužno je obezbijediti pobjedničko postolje, a domaćin mora adekvatno organizovati dodjelu nagrada.

3. 
ZVANIČNI HOTEL
3.1

Domaćin mora jedan hotel proglasiti zvaničnim hotelom, gdje je moguće stupiti u kontakt sa Organizacionim odborom u bilo koje vrijeme i gdje su dostupni svi podaci o takmičenju putem informativnog pulta. Pult mora biti otvoren non-stop od 8.00 do 22.00.

Zvanični hotel treba da bude zadovoljavajućeg kvaliteta. Hotel koji je odabran kao zvaničan treba da ima na raspolaganju najmanje 100 (stotinu) soba tokom cijelog takmičenja.

3.2

Zvanični hotel treba da nudi dobar standard,  a cijene treba da budu realne u odnosu na cijene u zemlji.
3.3

Prioritet za smještaj u zvaničnom hotelu imaju:

· SUPERVIZOR WKF-A

· DELEGATI WKF-A

· SUDIJE

· PRIJAVE
Hotel se može koristiti i za članove delegacija, pod uslovom da je gore navedenim zvaničnicima osigurana prioritetna rezervacija.

3.4

Osim objavljivanja i uspostavljanja zvaničnog hotela, domaćin nije obavezan da osigura smještaj za bilo koju delegaciju.

4. 
PREVOZ
4.1 

Domaćin nije odgovoran za prevoz sportista, sudija i delegacija (od i do aerodroma, kao ni od i do mjesta takmičenja).

4.2

Nužno je obezbijediti prevoz za supervizora WKF-a. To ne uključuje obavezu organizacije prevoza za sudije WKF-a.

5. 
PRIJAVE
5.1 
Svi takmičari, sudije, treneri i zvaničnici se moraju prijaviti online koristeći online sistem koji je osigurao ovlašteni softverski partner WKF-a tokom perioda predviđenog za online prijave.

Period za obavljanje online prijava počinje 1. januara u 01:00 čas u sezoni Premier lige WKF-a i traje do posljednjeg četvrtka prije takmičenja u 10:00 časova.

Da bi se izvršila prijava, svaki klub ili savez treba da otvori korisnički račun (user account). Korisnički račun i svi uneseni podaci se mogu ponovo koristiti za sva druga takmičenja Premier lige.

Domaćin je dužan da menadžeru takmičenja napravi online račun za takmičenje. On pomoću ovog računa može pristupati svim online podacima, pružati informacije i biti u kontaktu sa učesnicima.

U slučaju problema ili pitanja, korisnici mogu direktno kontaktirati davatelja softverskih usluga.

URL za online prijave mora biti jasno naveden u svim biltenima.

5.2

Obezbijeđeni softver zahtijeva da svi potrebni podaci za prijavu takmičara, trenera, sudija i zvaničnika budu uneseni za vrijeme online prijave.

Tu su obuhvaćeni sljedeći podaci:

· Ime kluba/tima ili saveza koji se prijavljuje

· Država kluba/tima ili saveza koji se prijavljuje

· Ime i prezime

· Datum rođenja

· Težina (samo za takmičare)

· Pol

· Državljanstvo

· Broj identifikacione kartice WKF-a

· Fotografija (veličina u skladu sa softverskom specifikacijom)
Korisnici su odgovorni sa kvalitet unesenih podataka za prijave. Korisnici mogu vršiti promjene podataka za prijave do kraja perioda predviđenog za online prijave. Online prijavljivanje se automatski zatvara istekom perioda predviđenog za online prijave. Ukoliko je potrebno izvršiti izmjene tokom zvaničnog prijavljivanja (vidjeti 5.3) zbog netačnih, nedostajućih ili novih podataka, za svaku promjenu se naplaćuje naknada od € 15.

5.3

Zvanično prijavljivanje se održava dan prije prvog dana takmičenja od 10:00 do 20:00 časova.

5.4

Na zvaničnom prijavljivanju se izdaju akreditacijske kartice sa osnovnim podacima o nosiocu, slikom i podacima o prijavljenim kategorijama. Akreditacijske kartice se moraju nositi za vrijeme čitavog takmičenja. Više podataka o akreditaciji se nalazi u poglavlju 21.

5.5

Učesnicima je dozvoljen ulaz jedino sa valjanom identifikacijskom karticom WKF-a. Valjanost identifikacijskih kartica WKF-a se utvrđuje na zvaničnom prijavljivanju.

5.6

Prijavni dokumenti i svi dokumenti vezani za takmičenje moraju biti napisani bar na engleskom jeziku.

5.7

Domaćin je dužan osigurati dovoljan broj osoblja koje će se pobrinuti da zvanično prijavljivanje protekne glatko. Osoblje mora biti u stanju da komunicira na engleskom jeziku i da čita dokumente na engleskom jeziku.

5.8

Detalji o tehničkim uslovima prijava se nalaze u Dodatku 1.

6. 
TEHNIČKI SASTANAK I KOMUNIKACIJE 
6.1

Organizacioni direktor takmičenja mora održati tehnički sastanak sa supervizorom WKF-a dan prije prvog dana takmičenja. Organizacioni direktor na sastanku treba da iznese detaljan plan predstojećeg takmičenja, uključujući precizan vremenski raspored i precizne podatke o svakoj pojedinačnoj temi ovog priručnika o Premier ligi.

6.2

Domaćin mora na takmičenju osigurati najmanje 2 (dva) prevodioca za engleski jezik.

6.3

Tokom cijelog takmičenja, domaćin je dužan da osigura servisni i informativni pult (u zvaničnom hotelu prije početka takmičenja, a tokom takmičenja na mjestu gdje se održava) gdje će se rješavati eventualni problemi delegacija učesnica. Pult mora raditi non-stop of 8:00 do 22:00 časova.

7. 
KORIŠTENJE SOFTVERA I OBUKA

7.1

Da bi se osigurao visok kvalitet svih takmičenja Premier lige WKF-a, odobreni softver se mora koristiti u svim fazama organizacije takmičenja, kao što su online prijave, akreditovanje, kao i tokom same realizacije takmičenja. Zbog toga se ovaj softver mora koristiti na svim borilištima, a sva borilišta su spojena sa centralnom bazom podataka (davatelj softverskih usluga vrši instalaciju hardvera i softvera). Ovim se omogućava vođenje precizne elektronske evidencije o pobjednicima, poenima, katama i rezultatima, kao i automatsko računanje repasaža i spiskova pobjednika po grupama.

Tatami 1, Tatami 2, ... , baza podataka

Slika 1: Sofversko povezivanje borilišta

[image: image3.emf]
Slika 2: Upotreba softvera na borilištu

Uz to, sofver omogućava lakše praćenje svih aktivnosti putem ekrana za sudije, trenere i posjetioce. 

Pored toga, sve aktivnosti tokom takmičenja se prenose uživo na Internetu što omogućava online korisnicima da prate takmičenje. Zbog toga je nužna dobra Internet veza za učitavanje informacija o takmičenju na Internet tokom takmičenja. Tehnički uslovi upotrebe softvera na borilištima se nalaze u Dodatku 4.

7.2

Domaćin mora osigurati najmanje dva (2) softverska operatera za svako borilište. Operateri moraju biti u stanju da govore engleski jezik i da čitaju engleske dokumente i treba da budu upoznati sa pravilima na takmičenjima WKF-a.

7.3

Pružalac softverskih usluga obezbjeđuje obuku za operatere. Obuka se održava najkasnije dan prije početka takmičenja. Trajanje obuke je otprilike 3 – 5 sati. Domaćin mora osigurati odgovarajuću prostoriju za obuku. Tehnički uslovi obuke iz upotrebe softvera se nalaze u Dodatku 3.

8. 
DUŽNOSTI LJEKARA ZEMLJE DOMAĆINA

8.1

Potreban je najmanje jedan ljekar za svako borilište tokom trajanje Kumite takmičenja, kao i osoblje obučeno za pružanje prve pomoći.

8.2

Mora se osigurati vozilo hitne pomoći koje će biti na raspolaganju tokom cijelog takmičenja.

8.3

Svi domaći ljekari moraju govoriti najmanje jedan zvanični jezik WKF-a (engleski ili francuski).

9. 
SUĐENJE

Najmanje 50% sudija na svakom tatamiju mora imati licencu WKF-a ili kontintentalne federacije. Ako domaćin nije u mogućnosti da ispuni ovaj uslov, mora navesti ovaj problem već u prijavnim dokumentima. Izvršni odbor će procijeniti situaciju i eventualno donijeti pozitivnu odluku na osnovu posebnog propisa.

10. ŽRIJEB

10.1

Žrijebanje nakon zvaničnih prijava pomoću softvera direktno vrši lokalni softverski zvaničnik u prisustvu supervizora WKF-a ili osobe formalno imenovane od strane supervizora WKF-a. Svaku popunjenu glavnu listu mora potpisati supervizor WKF-a ili imenovana osoba.

10.2

Za žrijebanje se mora koristiti nasumični proces koji osigurava softver. Ovaj proces je odobren od strane WKF-a i garantuje nasumični raspored i najbolji način razdvajanja takmičara iz istih zemalja.

10.3

Učesnici za žrijeb se uzimaju na osnovu prijava iz online baze podataka.
10.4

Nakon završetka žrijeba i potpisivanja od strane supervizora WKF-a, liste se izdaju svakom klubu/savezu koji učestvuje.

10.5

Dva ukupna pobjednika iz svake kategorije, tj. dva takmičara sa najboljim ukupnim rezultatom na kraju sezone Premier lige WKF-a, moraju se postaviti za nosioce grupa sljedeće sezone Premier lige. Takmičari koji su nosioci grupa se moraju ručno označiti u bazi podataka. Tokom žrijebanja, softver će se automatski pobrinuti da se nosioci ne sastanu prije finala.

11. NAGRADE

11.1

Nagrade na takmičenju (medalje, pehare i novčane nagrade) obezbjeđuje domaćin.

11.2

U svakoj pojedinačnoj kategoriji, prva nagrada je zlatna medalja, pehar i najmanje € 500. Druga nagrada je srebrna medalja i najmanje € 300. Treće nagrade su brončane medalje i najmanje € 100.

11.3

Svi članovi pobjedničkih Kata timova (uključujući trenera) takođe treba da dobiju zlatnu, srebrnu ili brončanu medalju, kao i jedan pehar za svaki tim koji osvoji zlatnu medalju. Novčane nagrade timovima iznose € 600 za prvo mjesto, € 400 za drugo mjesto, te € 200 za treće mjesto.

11.4

Dakle, ukupan nagradni fond po takmičenju koji treba da plati domaćin iznosi € 14.800.

11.5

Poistovjećujući se sa olimpijskim idealom, domaćin je dužan da obezbijedi kvalitetne zlatne, srebrene i brončane medalje i pehare. Na medaljama i peharima će biti ugraviran znak Premier lige WKF-a.

11.6

Novčana nagrada mora biti isplaćena u gotovini direktno dobitnicima medalja odmah nakon ceremonije dodjeljivanja nagrada. Dobitnici nagrada moraju prihvatiti eventualno umanjenje novčanih nagrada koje je domaćin dužan da izvrši zbog obaveznih domaćih (poreznih) propisa.
11.7

Dodatna novčana nagrada za svakog ukupnog pobjednika (tj. za ukupne pobjednike Premier lige WKF-a) od € 1.000 za svaku pojedinačnu kategoriju, odnosno € 1.500 za svaku timsku kategoriju, biće isplaćena od strane WKF-a nakon posljednjeg takmičenja Premier lige direktno ukupnim pobjednicima.

12. HRANA 

12.1

Domaćin nije obavezan da obezbijedi hranu za sportiste. Eventualna pomoć u ovom pogledu je dobrodošla.

12.2

Domaćin je obavezan da obezbijedi angažovanim sudijama, ljekarima i supervizoru WKF-a besplatan obrok svaka 4 (četiri) radna sata, te besplatna topla i hladna pića tokom cijelog takmičenja.

13. FINANSIJSKE OBAVEZE I 
MARKETINŠKI USLOVI 

13.1

Svaki domaćin koji je podnio uspješnu kandidaturu i dobio pravo da organizuje takmičenje Premier lige WKF-a mora da uplati fiksni iznos od € 16.000 po takmičenju.

Nakon donošenja odluke o domaćinima, pomenuti fiksni iznos treba uplatiti unaprijed do 15. decembra prethodne godine finansijskom odjelu WKF-a, u neto iznosu bez ikakvih odbitaka i provizija na prenos novca.

U slučaju neplaćanja, WKF može oduzeti pravo na organizaciju takmičenja i dodijeliti ga drugom domaćinu. Domaćin koji nije ispunio ovu obavezu i dalje odgovara WKF-u za plaćanje cijelog iznosa. U slučaju da WKF oduzme pravo ili da domaćin odustane od organizacije dodijeljenog takmičenja, Izvršni odbor WKF-a, uzimajući u obzir nastale okolnosti, odlučuje o periodu u kome domaćin nema pravo da organizuje takmičenja Premier lige, kao i o njegovoj odgovornosti u slučaju olakšavajućih okolnosti.
13.2

Domaćin je takođe dužan da isplati pomenute novčane nagrade direktno osvajačima medalja.

13.3

Domaćin snosi troškove supervizora WKF-a koji obuhvataju avionsku kartu, smještaj, hranu i prevoz, plus honorar od € 140 po danu za tri dana. Ovo se odnosi i na supervizora za softver za avionsku kartu i prevoz, ali ne i za honorar, smještaj i hranu.

13.4

Kotizacija za učešće na takmičenjima Premier lige WKF-a iznosi € 40 po prijavi u pojedinačnim kategorijama, odnosno € 60 po prijavi u timskim kategorijama.

Domaćin ne smije od delegacija, kojima se osigurava besplatan ulaz na takmičenja, naplatiti bilo kakve druge troškove.
13.5

WKF ima isključivo pravo da bira sponzore Premier lige i da zaključuje ugovore s njima. Ovo se odnosi na generalne sponzore cijele serije turnira. U ovom kontekstu, svi organizatori turnira se moraju pridržavati svih ugovornih obaveza na koje se obavezao WKF (npr. veličina i izgled reklama, zaštitni znakovi, trgovački partneri, itd).
13.6

Domaćini mogu odabrati sponzore lokalnih takmičenja, što uključuje pravo da postavljaju dodatne reklame unutar mjesta gdje se održava takmičenje i okolo njega ukoliko nisu u suprotnosti sa sponzorskim ugovorima za Premier ligu navedenim pod 13.5. Primjerak svakog sponzorskog ugovora koji zaključe organizatori turnira mora biti proslijeđen WKF-u.

13.7

Novac koji WKF zaradi od sponzorskih ugovora za Premier ligu se dijeli na sljedeći način:

70% ostaje WKF-u, a 30% se uplaćuje organizatorima turnira i dijeli se među njima na jednake dijelove.

13.8

Novac koji organizatori turnira zarade od sponzorskih ugovora se dijeli na sljedeći način:

70% ostaje organizatoru određenog turnira, dok se 30% uplaćuje WKF-u.

14. ULAZNICE
14.1
Ulaznice se isključivo obezbjeđuju putem odabranog sistema online prodaje ulaznica. Troškovi sistema prodaje ulaznica iznose 7,5% (bez troškova kreditnih kartica) cijene ulaznice. Neto prihod od prodaje ulaznica se dijeli u iznosu od 80% organizatoru i 20% WKF-u.
14.2

U troškove sistema prodaje ulaznica su uključene sljedeće usluge:

· Potpuno funkcionalna online prodaja ulaznica

· Podrška na engleskom jeziku

· Mogućnost plaćanja kreditnim karticama
· Mogućnost štampanja ulaznica od strane samog kupca (Print @ Home)

· Različite kategorije i cijene ulaznica

· Pripajanje online prodaje ulaznica sistemu online prijava

Slika br. 4: Primjer online prodaje ulaznica
14.3

Radi prilagođavanja individualnim potrebama, sistem prodaje ulaznica nudi dodatne usluge, kao što su:

· Izgled online prodaje ulaznica po želji

· Upotreba sistema prodaje ulaznica na licu mjesta (rezervisanje i štampanje)

· Obuka na licu mjesta koju vrši kvalifikovani službenik 

· Rješenja za kontrolu pristupa

Dodatne usluge se direktno dogovaraju između domaćina i davatelja sistema prodaje ulaznica i nisu uključene u cijenu sistema. Više informacija o davatelju usluge prodaje ulaznica se može dobiti u Dodatku 13. 

15. USLUGE SOFTVERSKOG PARTNERA

U cilju garancije visokog kvaliteta rukovođenja takmičenjem uz podršku sofvera, davatelj softverskih usluga domaćinu pruža sljedeće usluge:

· Usluge online prijavljivanja i rukovođenja takmičenjem putem web stranice Premier lige WKF-a (online prijava, reklamiranje i promocija, komunikacije...)

· Uključivanje PayPal računa domaćina u online sistem plaćanja kotizacija za učešće putem kreditnih kartica

· Online sistem koji nudi eventualne druge troškove, predmete na prodaju ili usluge prevoza

· Softverske licence za sve softverske proizvode koje pruža davatelj softverskih usluga, kao što su:

· Osnovni sistem za vođenje prijava, žrijeba, rezultata i mnogih drugih funkcija

· Softver za semafor s rezultatima

· Sistem za pravljenje satnice takmičenja

· Pravljenje akreditacijskih kartica

· Pregled aktivnosti i toka takmičenja

· Blog o svim aktivnostima na takmičenju uživo na Internetu

· Online sistem rangiranja

· Obuka na licu mjesta za domaće softverske operatere koju pruža ovlašteni softverski stručnjak

· Stručna podrška na licu mjesta koju pruža ovlašteni softverski stručnjak tokom cijelog takmičenja

· Pružanje potrebnog broja laptop računara za prijavljivanje, akreditovanje, obuku i borilišta

· Uspostavljanje lokalne mreže za povezivanje svih borilišta

Više informacija o softverskom partneru se nalazi u Dodatku 12.

16. IMIDŽ I PUBLICITET

Sva TV, video, web, fotografska, Internet i druga prava isključivo pripadaju WKF-u.

Sva prava na reklamiranje (borilište, zvanični stolovi, učesnici, itd) pripadaju domaćinu. Međutim, domaćin mora poštovati sve ugovorne obaveze na koje se obavezao WKF (npr. veličina i razmještaj reklama, zaštitni znakovi, robni partneri, itd), kao što je navedeno u stavovima 13.5 i 13.6.
17. KONTAKT

Funkcionisanje takmičenja je isključiva odgovornost lokalnog domaćina uz nadgledanje i direktnu podređenost supervizoru WKF-a.

Četiri mjeseca prije takmičenja, lokalni domaćin mora podnijeti izvještaj supervizoru WKF-a. U izvještaju se navodi stanje svih tačaka, član po član, koje se nalaze u ovom Pravilniku i koje utiču na uslove takmičenja.

18. OSTALO

18.1

Pristajući da bude domaćin takmičenja Premier lige WKF-a, domaćin garantuje da će osigurati sljedeće:

a) Softverske operatere (dva (2) za svako borilište, kako je objašnjeno u poglavlju 7).

b) Dovoljno obučenih mjerilaca vremena / zapisničara za sva borilišta tokom cijelog takmičenja.

c) Dovoljno službenika koji će kontrolorima odmah prenositi rezultate mečeva.

d) Dovoljno iskusnih kontrolora koji govore engleski jezik.

e) Dovoljno redara i ljudi zaduženih za sigurnost koji će sprječavati ulazak neovlaštenih lica i preveliku gužvu u areni.

f) Dovoljno sekretarskog osoblja i službenika koji će raditi na prijavljivanju i akreditovanju.

g) Dovoljno svlačionica i sigurnih ormarića za najmanje 500 sportista, od koji je 200 žena koje su odvojene od muškaraca.

h) Prostor za zagrijavanje sportista koji se takmiče.

i) Prostoriju za čekanje i opuštanje sudija kada nisu na dužnosti.

18.2

Za anti-doping kontrolu je potrebno obezbijediti sobu za testiranje i WC koji su odvojeni vratima. Domaćin je dužan organizovati izvođenje anti-doping kontrole prema propisima državne anti-doping agencije.

18.3

Na takmičenju Premier lige WKF-a se može koristiti samo zaštitna oprema odobrena i potvrđena od strane WKF-a.

19. OSIGURANJE

Domaćin je obavezan da o svom trošku izvrši odgovarajuće osiguranje takmičenja u skladu sa domaćim zakonima. U ovom kontekstu, WKF se izuzima od svakog oblika odgovornosti za štete ili nezgode koje proisteknu iz takmičenja. Domaćin stoga mora zaštititi WKF od svih eventualnih zahtjeva, što mora biti potvrđeno od strane državnog saveza domaćina, advokatske kancelarije ili ovlaštene osiguravajuće agencije u pismenom obliku.
19.1 Osiguranje od odgovornosti

Domaćin je dužan da izvadi opštu osiguravajuću polisu osiguranja od odgovornosti za sva eventualna potraživanja koja proisteknu iz odgovornosti domaćina, u svojstvu organizatora takmičenja, prema učesnicima na prvenstvu i prema publici. Ako, u skladu sa domaćim zakonima, WKF može biti odgovoran za eventualne štete ili nezgode koje proisteknu iz takmičenja, obavezna je odgovarajuća osiguravajuća polisa od odgovornosti.

Ako je iz ovog razloga obavezno osiguranje od odgovornosti, osiguranje mora pokrivati tjelesne povrede, štetu na imovini i nematerijalni gubitak, do minimalnog osiguranog iznosa od € 7.000.000 (ili ekvivalentnog iznosa u domaćoj valuti).

Ukoliko je potrebno, domaćin mora supervizoru WKF-a, mjesec dana prije početka takmičenja, dostaviti dokaz da je pomenuta osiguravajuća polisa izvađena za takmičenje.

Tako gdje nema ovakvih polisa, domaćin je dužan da obavijesti supervizora WKF-a koji će zatim, ukoliko je potrebno, organizovati odgovarajuće osiguranje i domaćinu ispostaviti račun.

U slučaju da, prema domaćim zakonima, WKF ni u kakvim okolnostima ne može biti odgovoran za bilo kakve štete ili nezgode koje proisteknu iz takmičenja, domaćin mora supervizoru WKF-a, mjesec dana prije početka takmičenja, dostaviti pismenu potvrdu ovakvog pravnog statusa od strane nacionalnog saveza domaćina, ovlaštene osiguravajuće agencije ili advokatske kancelarije.

19.2 Osiguranje od otkazivanja takmičenja

Domaćin treba da uzme u obzir moguće gubitke povezane sa cijenom, troškovima, garancijama i drugim nepovratnim finansijskim obavezama, koje proisteknu iz otkazivanja ili odgađanja takmičenja.

Stoga se preporučuje da domaćin sačini odgovarajuće osiguranje u slučaju otkazivanja takmičenja. Ranije pomenuta klauzula o osiguranju od odgovornosti i klauzula o obaveznom osiguranju se odnose i na osiguranje u slučaju otkazivanja takmičenja.

19.3 Osiguranje delegacija

Domaćin je dužan da obavijesti delegacije koje učestvuju na takmičenju (putem biltena) da im je potrebno odgovarajuće osiguranje od odgovornosti, ličnih nezgoda i za povratak u domovinu za sve članove delegacije, uključujući sve sportiste koji učestvuju na takmičenju.
20. SEMAFORI S REZULTATIMA I SATOVI ZA MJERENJE VREMENA

Svako borilište mora biti opremljeno semaforom s rezultatima i satom za mjerenje vremena (odbrojavanje). Više informacija o tehničkoj opremi za borilišta se nalazi u Dodatku 4.

Slika 5: Semafor sa softverom

Slika 6: Kontrolni panel semafora

21. AKREDITACIJE
21.1

Izrada akreditacijskih kartica za takmičare, trenere, sudije i zvaničnike se vrši putem softvera, uključujući zvanični izgled akreditacijskih kartica. Ovaj izgled se mora koristiti za sva takmičenja Premier lige WKF-a.

21.2

Akreditacijske kartice se štampaju i izdaju klubovima / savezima učesnicima prilikom prijave.

21.3

Akreditacijske kartice se moraju nositi tokom cijelog takmičenja.

21.4

Ulazak na borilište je dozvoljen jedino takmičarima i trenerima sa akreditacijskim karticama.

21.5

Učešće je dozvoljeno jedino takmičarima sa odgovarajućim akreditacijskim karticama.

DODACI

DODATAK 1 – OPREMA ZA PRIJAVE

Domaćin za prijavljivanje mora osigurati sljedeće materijale i opremu:

· Jedan (1) fotokopir aparat A4 (brz, profesionalan).

· Jedan (1) laserski štampač A4 opremljen USB priključkom i odgovarajućim instalacijskim diskom (englesko izdanje drajvera za Windows XP i Windows 7). Brzina štampanja mora biti najmanje 10 stranica u minuti.

· Jedan (1) rezervni (dodatni) toner i bubanj za laserski štampač.

· Jedan (1) USB kabl za štampač.

· Deset (10) kutija (25.000 stranica) papira od 80 gr. veličine A4.

· Dvije (2) čvrste klamerice sa odgovarajućim punjenjem.

· Dvoje (2) velikih oštrih makaza.

· Dvije (2) mašine za bušenje papira.

· Više hemijskih olovaka, običnih olovaka, flomastera, korektora, spajalica i ljepila u stiku.

· Jedan (1) Internet pristup velike brzine s korisničkim imenom i lozinkom.

Sva ova oprema treba da se nalazi u sobi za prijave tokom perioda prijavljivanja, te u prostoru za takmičenje (na stolu Organizacionog odbora) tokom turnira.
DODATAK 2 – OPREMA ZA AKREDITOVANJE

Domaćin za akreditovanje mora osigurati sljedeće materijale i opremu:

· Jedan (1) inkjet štampač u boji opremljen odgovarajućim instalacijskim diskom i kablovima (englesko izdanje drajvera za Windows XP i Windows 7). 

· Pet (5) setova dodatnih punjenja u boji i sedam (7) crnih punjenja.

· 2.500 traka za akreditacijske kartice, svaka dužine jednog (1) metra.

· Papir A4 od 160 gr. (najmanje 500 stranica).

· Više hemijskih olovaka, običnih olovaka, flomastera, korektora, spajalica i ljepila u stiku.

· Dvije (2) čvrste klamerice sa odgovarajućim punjenjem.

· Dvoje (2) velikih oštrih makaza.

· Dvije (2) mašine za bušenje papira.

· Jedan (1) Internet pristup velike brzine s korisničkim imenom i lozinkom (može se koristiti Internet veza sa prijava).

Sva ova oprema treba da se nalazi u sobi za prijave tokom perioda prijavljivanja, te u prostoru za takmičenje (ne na stolu Organizacionog odbora, već u posebnoj prostoriji za akreditovanje gdje postoji izvor napajanja strujom) tokom turnira.

DODATAK 3 – OPREMA ZA SOFTVERSKU OBUKU

Potrebno je obezbijediti odgovarajuću prostoriju sa prostorom za najmanje 20 ljudi. Za svake dvije (2) osobe je potreban jedan stol, kao i još jedan stol za softverskog stručnjaka koji vodi obuku. Svaki stol treba da ima napajanje strujom za 3 (tri) priključka. Potreban je i projektor sa PC Video Inputom (D-Sub Jack / 15 pin -> VGA).

Slika 7: Primjer pripremljene opreme za softversku obuku

DODATAK 4 – OPREMA ZA BORILIŠTA

Svako borilište mora imati sljedeću minimalnu opremu:

· Dva (2) velika stola i 8 stolica

· Odgovarajući materijal za pisanje

· 1 mali stol, 1 stolicu, 1 zujalicu i 1 crvenu zastavu ili indikator koji koristi arbitar

· 5 plavih i 5 crvenih zastava za sudije

· Najmanje jedan rezervni par crvenih i plavih zastava

· Napajanje strujom, za najmanje tri (3) elektronska uređaja

· Najmanje dva (2) moderna LCD ili plazma ekrana / monitora sa napajanjem strujom i sljedećim uslovima:

· veličina dijagonale 32 '' ili više

· PC video input (D-Sub Jack / 15 pin -> VGA)

· PC audio input konektor za slušalice za uši

· Odgovarajuće tribine koje omogućavaju najbolji pogled

Slika 8: Primjer LCD monitora koji prikazuje softverski semafor sa rezultatima

DODATAK 5 – OSTALA OPREMA

Potrebno je osigurati jedan (1) dodatni stol i dvije (2) stolice za supervizora WKF-a i softverskog stručnjaka, pored stolova Organizacionog odbora. Potrebno je napajanje strujom za 6 (šest) priključaka, zajedno sa sljedećim:

· 1 (jedan) fotokopir aparat A4 (može se koristiti aparat koji je korišten za prijave).

· 1 (jedan) laserski štampač A4 (može se koristiti fotokopir aparat koji je korišten za prijave).

· 1 (jedan) priključak za Internet visoke brzine sa korisničkim imenom i lozinkom za sinhronizaciju podataka sa takmičenja sa Internetom

DODATAK 6 – PROSTOR ZA ZAGRIJAVANJE

Prostorija sa dovoljno slobodnog prostora za najmanje dva borilišta gdje takmičari mogu vježbati unutar sale. Mora postojati komunikacijski sistem između ove prostorije i borilišta.

DODATAK 7 – VAGANJE

Potrebno je osigurati veliku prostoriju sa odvojenim manji prostorom i prostranim ulazom i izlazom. Veći prostor će se koristiti za presvlačenje, a manji prostor za samo vaganje.

Potrebne su 2 (dvije) precizne vage.

Vaganje žena se obavlja odvojeno od vaganja muškaraca.

DODATAK 8 – NOVINARI I MEDIJI

Velika, tiha prostorija sa 6 (šest) radnih mjesta sa pristupom WLAN Internetu visoke brzine i 1 (jedan) štampač povezan preko USB-a.

DODATAK 9 – LJEKARSKA I ANTI-DOPING KONTROLA

Ova prostorija mora imati uvjete za higijenu i izvor čiste vode. Domaćin mora osigurati da ova prostorija bude potpuno opremljena u skladu sa anti-doping pravilnikom WKF-a.

DODATAK 10 – SVLAČIONICE

Potrebne su velike svlačionice sa tuševima, odvojeno za muškarce i žene.

DODATAK 11 – VIP SALON

To mora biti prostorija tipa salona udobne i prostrane veličine, sa laganom hranom i pićem za osvježenje.
DODATAK 12 – SOFTVERSKI PARTNER ODOBREN OD STRANE WKF-A

Sportdata od 2000. godine isporučuje efikasna i fleksibilna softverska rješenja za profesionalno upravljanje takmičenjima, naročito za karate turnire i takmičenja. Cilj je poboljšati nivo kvaliteta takmičenja, zadovoljstvo učesnika i privlačnost za publiku.

SET (sport event technology) softver koji sportadata isporučuje je razvijen u saradnji sa iskusnim karate savezima, kao što su karate savezi Austrije, Njemačke i Švicarske, te sa ovlaštenim tehnološkim partnerima. WKF zvanično odobrava i podržava SET od 2009. godine. U saradnji sa WKF-om, sportdata stalno poboljšava i proširuje funkcionalnost. SET je 2010. godine korišten u više od 30 zemalja i saveza. SET softver se uspješno koristi na više od 300 manifestacija svake godine.

DODATAK 13 – PARTNER U PRODAJI ULAZNICA

Partner Premier lige WKF-a u prodaju ulaznica je iskusni davatelj provjerenih sistemskih rješenja putem Interneta za online prodaju ulaznica, koje se mogu rezervisati sa bilo kog mjesta u svijetu. Za korištenje sistema prodaje ulaznica nisu potrebne nikakve investicije, što domaćinu olakšava prodaju. Jedini uslovi su računar sa pristupom Internetu i štampač. Sofisticirani sistem online rezervacije ulaznica omogućava jednostavno obavljanje ovih poslova, a domaćinu daje puni pristup takmičenjima koje organizuje. Pristup 

· je dostupan odmah i bez ograničenja

· je standardizovan i stoga jednostavan i nije mu potrebno održavanje

· je ekonomičan i efikasan

· nije ograničen lokacijom

· nudi izvještaje o prodaji ulaznica i statistici prodaje u realnom vremenu

Kao što je navedeno pod brojem 14, troškovi prodaje ulaznica iznose 7,5% cijene ulaznice, bez provizije za kreditne kartice. Troškovi uključuju uppostavljanje i konfiguraciju pristupa za domaćina i potpuno funkcionalnu višejezičnu online prodaju ulaznica za takmičenje. Online prodaja podržava

· elektronsko plaćanje putem kreditnih kartica

· štampanje ulaznica od strane samog kupca (Print @ Home), s mogućnosti korištenja bar kodova na ulaznicama 

· formiranje različitih kategorija cijena i različitih cijena ulaznica

· jasno prikazivanje redova/blokova s ažuriranim pregledom slobodnih mjesta
· zaštićeni pristup i zajednički sigurnosni mehanizam

· personalizaciju narudžbe prijavom adrese i numerisanje u nizu

Radi prilagođavanju individualnim potrebama, partner u prodaji ulaznica pruža dodatne usluge po narudžbi, kao što su

· prilagođavanje izgleda online prodaje ulaznica (npr. sponzorski logotipi)

· postavljanje online prodaje na vašu web stranicu (iframe rješenje)

· direktna rezervacija pojedinačnih mjesta i interaktivni odabir mjesta

· prodaja ulaznica na licu mjesta korištenjem odgovarajućeg sistema (rezervacije i štampanje), uključujući obuku na licu mjesta koju vodi ovlašteni službenik

· rješenja za kontrolu pristupa

· izvještaj o prodaji i statistika koji se mogu prilagoditi po želji

Dodatne usluge nisu uključene u troškove sistema prodaje ulaznica.

Za postavljanje i konfiguraciju sistema prodaje ulaznica za takmičenja Premier lige WKF-a, domaćin je dužan da partneru u prodaji ulaznica pruži sve potrebne informacije (cijene ulaznica, cjenovne kategorije, raspored sjedišta...).

DODATAK 14 – PRIJAVA ZA ORGANIZACIJU TAKMIČENJA PREMIER LIGE WKF-A

Kako je navedeno pod 1, domaćini koji žele da organizuju takmičenje Premier lige WKF-a treba da pošalju prijavno pismo preko svog nacionalnog saveza uredu predsjednika WKF-a. Pismo treba da sadrži sve bitne podatke o takmičenju (datum, grad, sportski objekat, zvanični hotel), kao i izjavu o izričitom prihvatanju pravilnika o organizaciji Premier lige WKF-a.

